REPUBLIKA E SHQIPERISE

KOMISIONERET PUBLIKE

Nr. prot. Tirané, mé 1.4.2021

Lénda: Parashtrime té Komisionerit Publik né seancén gjyqésore té datés 1.4.2021, para
trupit gjykues té Kolegjit t¢ Posacém té Apelimit, né lidhje me pretendimet e
kundérankimit daté 22.6.2020, té subjektit té rivlerésimit z. Anton Martini, ndaj
ankimit t¢ Komisionerit Publik kundér vendimit nr. 231/2020, t¢ Komisionit té
Pavarur té Kualifikimit, mbi afatin e paragitjes sé ankimit

Baza ligjore: Neni 179/b, pika 5 e Kushtetutés, neni C, pika 2, neni F, pika 2 e aneksit té
Kushtetutés, neni 63 i ligjit nr. 84/2016, “Pér rivleré€simin kalimtar t& gjyqtaréve
dhe prokuroréve né Republikén e Shqipérisé”

Drejtuar: Kolegjit té Posacém té Apelimit

Té nderuar anétaré té trupit gjykues,

Komisioneri Publik, né mbéshtetje té nenit C, pika 2, nenit F, pika 2 e aneksit t&¢ Kushtetutés dhe
nenit 63, pika 1 e ligjit nr. 84/2016, brenda afatit ligjor 15-ditor (daté 10.6.2020) nga njoftimi i
vendimit nr. 231/2020, t&¢ Komisionit té Pavarur té Kualifikimit, sé bashku me njé kopje té dosjes
sé hetimit administrativ té rastit konkret, ka ushtruar té drejtén e ankimit, pasi ka vlerésuar se ky
vendim éshté i cenueshém né térésiné e tij.

Njoftimi i vendimit dhe i akteve té hetimit administrativ dhe shgyrtimit té ¢éshtjes nga ana e
Komisionit éshté realizuar nga ana e kétij té fundit, népérmjet dorézimit né Institucionin e
Komisioneréve Publiké, nga ana e népunésit pérkatés Komisionit, né datén 28.5.2020, ora 15.20%,
sikundér rezulton né aktin pérkatés “Lajmérim marrje”, nénshkruar rregullisht pér datén dhe orén
nga népunési i lartpérmendur i Komisionit.

1 Shihni aktet bashkélidhur (i) “Lajmérim Marrje”, daté 28.5.2020, pér shkresén nr.*** prot., daté 24.3.202020, t& Komisionit, me
1éndé: “Njoftim vendimi nr. 231, daté 29.1.2020, i Komisionit té Pavarur t& Kualifikimit, si dhe mendim pakice pér subjektin e
rivlerésimit z. Anton Martini” (ii) zarfi i vulosur nga ana e protokollit t¢ Komisionit, dorézuar me “Lajmérim marrje”, daté
28.5.2020.

Fage 1 nga 6



Komisioneri Publik thekson se nuk géndron pretendimi i ngritur, se éshté refuzuar marrja né
dorézim e shkresés pércjellése nr.*** prot., daté 24.3.2020 té Komisionit, vendimit nr. 231/2020
dhe akteve pérkatése té kétij vendimi.

Sikundér edhe ky trup gjykues ka konstatuar nga aktet e administruara né dosjen e inventarizuar
té pércjellé pér gjykim, népunési pérkatés i Komisionit ka pércjellé prané protokollit té
Institucionit té Komisioneréve Publiké shkresén pércjellése nr.*** prot., daté 24.3.2020, té
Komisionit, vendimit nr. 231/2020 dhe akteve pérkatése té kétij vendimi, vetém njé heré, né datén
28.5.2020, ashtu sikurse provohet nga akti i lartpérmendur “Lajmérim marrje”, nénshkruar
rregullisht nga népunési i Komisionit dhe Specialistia e Protokollit e Institucionit té
Komisioneréve Publiké.

Kjo proceduré njoftimi éshté realizuar nga ana e Komisionit dhe Institucionit t¢ Komisioneréve
Publiké né cdo rast, gofté edhe me njoftimin e vendimit t¢ Komisionit pér pranimin e ankimit té
Komisionerit Publik,? pér vendimin konkret nr. 231/2020.

Ndérkohé, Komisioni, me shkresén nr.*** daté 24.6.2020, ka dérguar prané Kolegjit té Posa¢ém
té Apelimit (Kolegji), Operacionit Ndérkombétar té Monitorimit dhe Institucionit té
Komisioneréve Publiké (IKP), kundérankimin e datés 22.6.2020, té subjektit té rivlerésimit, z.
Anton Martini, ndaj ankimit t&¢ Komisionerit Publik.

Kolegji, me shkresén nr. *** daté 28.12.2020, ka pércjellé prané IKP-sé aktet e dérguara nga
subjekti i rivlerésimit, z. Anton Martini, prané Kolegjit, lidhur me shqyrtimin e ankimit té vendimit
nr. 231/2020.2

Nga aktet e pércjella prané IKP-s& ndér té tjera, konstatojmé se subjekti i rivlerésimit ka
pretenduar se akti normativ nr. 9, daté 25.3.2020, “Pér marrjen ¢ masave té vecanta né fushén e
veprimtarisé gjygésore, gjaté kohézgjatjes sé pandemisé sé shkaktuar nga COVID-19”, nuk i
adresohet organeve té rivlerésimit kalimtar, duke gené se gjykimi kushtetues prané Gjykatés
Kushtetuese nuk éshté njé juridiksion gjygésor  dhe se ankimi i Komisionerit Publik éshté
paragitur jashté afatit ligjor 15-ditor.

Komisioneri Publik, né funksion té kétyre pretendimeve té parashtruara né kundérankim, cmon té
parashtrojé sa né vijim:

1. Mbi pretendimin e subjektit té rivlerésimit se akti normativ nr. 9, daté 25.3.2020, “Pér
marrjen e masave té vecanta né fushén e veprimtarisé gjyqésore, gjaté kohézgjatjes sé pandemisé
sé shkaktuar nga COVID-19”, nuk i adresohet organeve té rivlerésimit kalimtar, né kushtet kur
juridiksioni i rivlerésimit gé kryejné organet e rivlerésimit nuk éshté njé juridiksion gjygésor.

2 Shihni aktin bashkélidhur “Lajmérim marrje”, daté 17.6.2020, pér shkresén nr.*** prot., daté 16.6.2020, t& Komisionit me léndé:
“Njoftim i vendimit nr.231/1, daté 16.6.2020, “Pér pranimin e ankimit té Komisionerit Publik ndaj vendimit nr. 231, daté 29.1.2020,
té subjektit té rivlerésimit, z. Anton Martini”.
3 Keérkesé pér shqyrtimin e géshtjes né dhomé késhillimi, fleté 1-4; Kérkesé e drejtuar KPK-sé¢ mé daté 15.6.2020, fleté 1-22;
Ankimi i datés 22.6.20202, kundér vendimit nr. 231/1, daté 16.6.2020 t& KPK-sg, fleté 1-25; Prezantim i shkurtér i karrierés ndér
vite, fleté 1-7.
4 Subjekti i referohet shkresés nr. *** prot., daté 26.5.2020, t& Ministrisé s& Drejtésisé me Iéndé: “Mbi fushéveprimin e aktit
normativ me fuginé e ligjit nr. 9/2020...”.

1.1  Gjaté kohézgjatjes sé gjendjes sé epidemisé sé shkaktuar nga pérhapja e COVID-19,
Késhilli i Ministrave ka miratuar Aktin Normativ me fuqiné e ligjit nr. 9, daté 25.3.2020, “Pér
marrjen e masave té vecanta né fushén e veprimtarisé gjyqésore, gjaté kohézgjatjes sé gjendjes sé
epidemisé sé shkaktuar nga COVID-19°, miratuar nga Kuvendi i Shqipérisé, i cili, ndér té tjera,
solli si efekt shtyrjen e seancave gjygésore né ¢éshtjet administrative, civile dhe penale té
planifikuara prané té gjitha gjykatave, si dhe pezullimin e afateve pér paragitjen e ankimeve dhe
kryerjen e ¢do veprimi procedural.

1.2 Bazuar né Aktin Normativ nr. 9, daté 25.3.2020, mé daté 25.3.2020, edhe pér IKP-nég, si
palé né procesin gjygésor, gé zhvillohet né Kolegj, né pérputhje me nenin 65 té ligjit nr. 84/2016,
jané pezulluar té gjitha afatet pér paragitjen e ankimeve, deri mé daté 28.5.2020, kur né zbatim té
Aktit Normativ nr. 21, daté 27.5.2020, pér “Disa ndryshime né Aktin normativ nr. 9, daté
25.3.2020”, ka rifilluar veprimtariné né kryerjen e funksioneve institucionale.

1.3 Subjekti i rivlerésimit, ndér té tjera, pretendon se Institucioni i Komisioneréve Publiké, né
interpretim té gabuar té Aktit Normativ nr. 9, daté 25.3.2020, ka nxjerré njé njoftim né fagen
zyrtare té internetit pér pezullimin e afateve pér paragitjen e ankimeve. Gjithashtu pretendon se:
[...] Né kushtet kur juridiksioni i rivlerésimit gé kryejné organet e rivlerésimit nuk éshté njé
Jjuridiksion gjygésor.... , ... ¢moj se afatet e ankimit té Komisionerit Publik pér t'iu drejtuar Kolegjit
té Posacém té Apelimit prané Gjykatés Kushtetuese nuk jané pezulluar, pasi nuk hyné né fushén e
veprimit té aktit normativ me fuginé e ligjit nr. 9, daté 25.3.2020 [...].

1.4 Komisioneri Publik, lidhur me sa mé sipér, ndryshe nga sa pretendon subjekti i rivlerésimit
se juridiksioni i rivlerésimit nuk éshté njé juridiksion gjyqgésor dhe nuk hyn né fushén e veprimit
té Aktit Normativ nr. 9/2020, sjell né vémendje géndrimet e konsoliduara mbi trajtimin e
juridiksionit gjyqgésor té Kolegjit dhe ushtrimin e funksionit si i tillé.

1.4.1 Né géndrimin e dhéné nga Komisioni i Venecias, né opinionin e tij té datés 12.12.2016, ku
né paragrafin nr. 40, gjithashtu, shprehet: P&r mé tepér, sipas nenit 4(6) té ligjit té Vetting-ut (ligji
nr. 84/2016), nése nuk parashikohet ndryshe nga Kushtetuta apo ligji i Vetting-ut, institucionet e
rivlerésimit mund té zbatojné edhe procedura gé jané té parashikuara né Kodin e Procedurave
Administrative ose né ligjin “Pér organizimin dhe funksionimin e gjykatave administrative dhe
gjykimin e mosmarréveshjeve administrative”. Shumé prej rregullimeve procedurale té
parashikuara né ligjin e Vetting-ut, gé kané té béjné me procedurat para Kolegjit té€ Apelimit, jané
hartuar mbi bazén e cilésimit té kétij procesi si njé “proces gjygésor”, duke gené se ato
parashikojné zbatimin — ose jo — té rregullimeve gé kané té b&jné me gjykimin e mosmarréveshjeve
administrative (shih, pér shembull, nenet 62(3), 63(2) dhe 65(1) té ligjit nr. 84/2016).

1.4.2 Gjykata Europiane e té Drejtave té Njeriut, né ¢éshtjen Xhoxhaj kundér Shqipérisé, daté 9
shkurt 2021, éshté shprehur se Kolegji i Posagém i Apelimit plotéson kushtet ligjore dhe
Kushtetuese té njé “gjykate té vendosur me ligi ” dhe funksionon si i tillg’.

5 Akt Normativ, gé ka hyré né fugi menjéheré (shihni vendim nr. 24/2006 té Gjykatés Kushtetuese).
6 Qéndrim ky i mbajtur edhe nga Kolegji né Vendimin (JR) nr. 3/2019, prg. 54.
7 Referohuni prg. 280-288 té vendimit Xhoxhaj kundér Shqipérisé, daté 9 shkurt 2021 té GJEDNJ-sé.
Fage 3 nga 6



1.4.3 Po ashtu, dhe Kolegji Administrativ i Gjykatés sé Larté, né vendimin nr. 00—2020-569,
daté 12.10.2020 ka vlerésuar se: [...] né nenin “F”, pika 1 e aneksit té Kushtetutés sé Republikés
sé Shqipérisé parashikohet pérbérja, funksioni dhe statusi i Kolegjit té Posacém té Apelimit,
konkretisht: “Kolegji i Apelimit pérbéhet nga shtaté gjyqgtaré dhe éshté organi i vetém gjyqgésor...”,
cka nénkupton se Kolegji i Posacém i Apelimit éshté organ gjygésor dhe ushtron funksionin si i
tillé [...].

1.5  Pérsa mé sipér, veprimtaria institucionale e Kolegjit, né ushtrim té juridiksionit gjyqésor,
té njohur nga Kushtetuta dhe ligji, pérfshihet né fushén e veprimit té Aktit Normativ nr. 9/2020
dhe hyrja né fuqi e tij ka kufizuar veprimtariné e Institucionit t¢ Komisioneréve Publiké, duke
pezulluar, ndér té tjera, dhe té gjitha afatet pér paragitjen e ankimeve.

1.6 Pretendimet e subjektit té rivlerésimit pér antikushtetuetshmériné e Aktit Normativ nr.
9/2020, pér sa i takon pezullimit té afateve té procedurave gjygésore, né kushtet e vértetuara té njé
pandemie botérore té shkaktuar nga virusi Sars Cov-2, rrethané kjo e njohur dhe e deklaruar si e
tillé nga Organizata e Shéndetésisé e Kombeve té Bashkuara, OBSH), edhe né referencé té institutit
té forcés madhore, qé legjislacioni kombétar njeh dhe zbaton, né vlerésimin e Komisionerit Publik
nuk géndrojné.

2. Mbi pretendimin e subjektit té rivlerésimit pér paraqgitjen e ankimit té Komisionerit Publik
jashté afatit ligjor

2.1.  Komisioneri Publik éshté organ kushtetues, qé vepron né bazé té nenit C, pika 2 e aneksit
té Kushtetutés, i cili pérfagéson interesin publik dhe mund té paragesin ankim kundér vendimit té
Komisionit, sipas nenit 61 té ligjit nr. 84/2016, brenda afatit 15-ditor nga data e njoftimit té
vendimit t¢ Komisionit.

2.2.  Pérshkak té parashikimeve kushtetuese dhe ligjore, Komisioni éshté njé ndér institucionet
gé vendosin pér vlerésimin pérfundimtar té subjekteve té rivlerésimit, pas zhvillimit té njé
procedure hetimore té thelluar administrative, né té cilén Komisioneri Publik, nuk éshté palé
procedurale, né asnjé fazé procedurale té zhvillimit té hetimit dhe shqyrtimit té ¢éshtjes nga ana e
Komisionit.

2.3.  Né krahasim me kompetencat kushtetuese dhe ligjore gé u njihen Komisionit dhe Kolegjit,
nga neni C i aneksit té Kushtetutés dhe nenet 48-52 té ligjit nr. 84/2016, Komisioneri Publik éshté
i detyruar gé kompetencén e tij pér té ushtruar ankim ndaj vendimeve té Komisionit, ta mbéshtesé
vetém né aktet dhe provat e administruara gjaté kryerjes sé procesit té rivlerésimit nga ana e
Komisionit, pas marrjes sé vendimit nga ky i fundit.

2.4.  NBé té tilla rrethana ligjore, Komisioneri Publik vleréson nése vendimmarrja e Komisionit
éshté né pérputhje me kérkesat kushtetuese e ligjore, vetém pasi njihet me vendimin e Komisionit,
si dhe kopjen e dosjes me aktet e administruara gjaté hetimit administrativ.

2.5.  Komisioni, né aktin nénligjor té hartuar né zbatim té nenit 69, pika 3 e ligjit nr. 84/2016,
“Rregullore pér veprimtariné e Komisionit té Pavarur té Kualifikimit”, ka parashikuar né nenin 33,
se: njoftimi i vendimit té trupés gjykuese béhet sipas parashikimeve té nenit 55, pika 7, té ligjit nr.

84/2016 dhe Kryetari i Komisionit i dérgon Komisionerit Publik sé bashku me vendimin dhe njé
kopje té dosjes.

2.6.  Neététillarrethana kushtetuese dhe ligjore, Komisioni do té konsiderohet se, vetém mé daté
28.5.2020, ka njoftuar prané Komisioneréve Publiké, vendimin nr. 231, daté 29.1.2020, duke
mundésuar késhtu ushtrimin e sé drejtés kushtetuese té Komisionerit Publik, né drejtim té
mbrojtjes sé interesit publik dhe procesit té rregullt ligjor.

2.7.  Publikimi i vendimit té anonimizuar né fagen zyrtare té Komisionit apo njoftimi i kétij
vendimi né njé nga dhjetéra adresat elektronike té strukturave té Institucionit té Komisioneréve
Publiké, nuk pérmbush kriteret ligjore, gé duhet té pérmbajé njoftimi i vendimit, pasi né ¢do rast,
nuk mundéson Komisionerin Publik, i cili nuk éshté palé né procesin e rivlerésimit dhe nuk
vleréson nése vendimi éshté i drejté, nisur vetém nga pérmbajtja e tij, pa u bazuar né unitet me
provat e tjera té administruara gjaté hetimit administrativ.

2.8.  Neé vijim vlejmé té sjellim né vémendje, se pérmbajtja e njé pjese té dosjes sé Komisionit
pér subjektin e rivlerésimit, e lidhur me verifikimin e njérin prej kritereve té rivlerésimit, até té
pastértisé sé figurés, éshté e mbrojtur nga legjislacioni pér sekretin shtetéror. Né rastin konkret,
pér subjektin e rivlerésimit, organet ndihmése né procesin e verifikimit té figurés, pérveg raportit,
sikundér edhe kjo trupé e nderuar ka konstatuar, kané pércjellé edhe informacione té tjera, té cilat
jané té kategorizuara “sekret shtetéror”, pér shkak té pérmbajtjes sé tyre. Legjislacioni pérkatés qé
mbron aktet e klasifikuara ““sekret shtetéror”, ndalon publikimin e tyre, qofté edhe né website-in e
Komisionit ose transmetimin e tyre né komunikim elektronik.

2.9.  Komisioneri Publik ¢gmon té nénvizojé se, né asnjé rast, Komisioni nuk i ka njoftuar
vendimet dhe aktet e hetimit administrativ népérmjet komunikimit elektronik, qofté edhe me
vendime té tjera té publikuara nga ana e Komisionit né fagen e tij té internetit, gjaté periudhés sé
pezullimit té afateve té ankimit, né zbatim té Aktit Normativ nr. 9/2020.

2.10. Né c¢do rast, Komisioneri Publik, ndryshe nga subjekti i rivlerésimit, i cili sipas nenit 46 té
ligjit nr. 84/2016, ka té drejté dhe éshté i detyruar té aksesojé e té pérdoré adresén elektronike
zyrtare gjaté procesit té rivlerésimit, pasi ¢do njoftim dhe ¢do komunikim gjaté procesit té
rivlerésimit béhet né adresén elektronike té plotésuar pér efekt té kétij procesi, nuk e ka njé detyrim
té tille ligjor, pér sa kohé nuk éshté palé procedurale né kété proces hetimi administrativ té
Komisionit dhe, si i tillé, asnjéheré nuk ka dérguar prané Komisionit komunikime formale né lidhje
me adresa elektronike, ku jepet pélgimi dhe shprehet vullneti pér pranimin e njoftimeve pér efekte
procedurale, né zbatim té ligjit.

2.11. Né kéto kushte, Komisioneri Publik, duke mos qgené palé e procesit hetimor dhe e
shqyrtimit administrativ té ¢éshtjes nga Komisioni, nuk njihet me aktet e provat e administruara
dhe me rezultatet e hetimit administrativ, pérvecse sipas procedurés dhe formés sé parashikuar nga

ligji.

2.12. Né pérfundim, Komisioneri Publik rezulton se ka ushtruar té drejtén e ankimit ndaj
vendimit nr. 231/2020, té Komisionit, té njoftuar mé daté 28.5.2020, brenda afatit ligjor 15-ditor,
té parashikuar né nenin 63, pika 1 e ligjit nr. 84/2016°.

KOMISIONERI PUBLIK
Florian BALLHYSA

8 Shihni aktin nr. 203/7 prot., daté 10.6.2020 me léndé: “Pércillet ankim i Komisionerit Publik kundér vendimit nr.231, daté
29.1.2020, t& Komisionit té Pavarur té Kualifikimit, pér subjektin e rivlerésimit, z. Anton Martini”.

